
ᑐᓴᕐᑎᓯᒍᑎ ᓄᐃᑎᑕᐅᑦᓴᐅᑎᒋᒋᐊᓕᒃ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓂᕈᐊᕐᖁᖅ ᓄᑖᓂᒃ ᐳᕐᑐᓂᕐᓴᓂᒃ ᑲᑎᖕᖓᔨᓂᒃ 
 
ᑰᑦᔪᐊᖅ, ᑯᐯᒃ, ᒫᑦᔨ 7, 2022 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑎᒃᑯᐊᓯᓯᒪᓕᕐᖁᖅ ᓄᑖᓂᒃ ᐳᕐᑐᓂᕐᓴᓂᒃ 
ᑲᑎᖕᖓᔨᑦᓴᓂᒃ ᓂᕈᐊᕐᑕᐅᖃᒻᒥᓂᑦ ᑲᑎᖕᖓᔨᓂᑦ ᐱᓯᒪᑦᓱᑎᒃ. ᐳᕐᑐᓂᕐᓭᑦ ᑲᑎᖕᖓᔩᑦ ᑲᒪᒋᔭᑦᓴᓖᑦ ᐊᐅᓚᑦᓯᓂᕐᒥᒃ 
ᐱᓇᓱᐊᕐᑕᖏᓐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ. ᑎᒃᑯᐊᑕᐅᔪᑦ ᐅᑯᐊᖑᕗᑦ: 
 
ᕿᐊᓪᑕ ᓯᓅᐹ ᑲᑎᖕᖓᔩᑦ ᐊᖓᔪᕐᖄᖓ 
ᓘᓯ ᖁᒫᓗᒃ ᐊᖓᔪᕐᖄᑉ ᑐᖓᓕᖓ 
ᔫᐱ ᑕᕐᕿᐊᐱᒃ ᑰᑦᔪᐊᖅ 
ᓵᓕ ᐋᕐᖓᖅ ᑲᖏᕐᓱᔪᐊᖅ 
ᐱᓕ ᑮᓐ ᑕᓯᐅᔭᖅ 
 
ᐊᓯᖏᑦ ᑭᒃᒐᑐᕐᑏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᓐᓂ ᐅᑯᐊ: 
 
ᒪᑯᒻᐱ ᐋᓇᓈᖅ ᑲᖏᕐᓱᐊᓗᑦᔪᐊᖅ 
ᐱᓕ ᑮᓐ ᑕᓯᐅᔭᖅ 
ᑖᕕᑎ ᐊᖑᑎᖕᖑᐊᖅ ᐊᐅᐸᓗᒃ 
ᐋᑕᒥ ᐊᓚᐃᑯ ᐊᑯᓕᕕᒃ 
ᒥᓂ ᐋᓇᖃᑕᒃ ᑲᖏᕐᓱᒃ 
ᔫᓯᐱ ᑯᓗᓛ ᖁᐊᕐᑕᖅ 
ᓯᑏᕙᓐ ᑯᕌᓱ ᓴᓪᓗᐃᑦ 
ᐲᑕ ᐃᔦᑦᑐᖅ ᐃᕗᔨᕕᒃ 
ᓵᕈᐃᓕ ᐅᐃᑖᓗᑦᑐᖅ ᐃᓄᑦᔪᐊᖅ 
ᔨᐊᓂᕗ ᖃᓐᑐ ᑰᑦᔪᐊᕌᐱᒃ 
ᐃᓄᖃᖕᖏᑐᖅ ᐅᒥᐅᔭᖅ 
ᑐᕇᓴ ᓯᒪᑲᓂᔅ ᑳᒐᐅᒑᑦᓯᑲᒫᑦᓯ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦ ᐃᒣᓕᖓᔪᑦ ᐊᑕᐊᓯᖅ ᑎᒃᑯᐊᑕᐅᓯᒪᔪᖅ ᑭᒃᒐᑐᕐᑎ ᐊᑐᓂᑦ 14-ᓂᑦ 
ᓄᓇᓕᓐᓂᑦ ᐅᑭᐅᕐᑕᑐᒥ ᑲᑎᕕᐅᑉ ᓄᓇᖓᓂ. ᓯᕗᓕᕐᑎᖓ ᐊᓪᓓᑦ ᓇᔅᑳᐲᑦ ᓄᓇᓕᖓᑕ ᑲᐅᒐᐅᒑᑦᓯᑳᒫᑦᓯᐅᑉ  
ᐃᓚᒋᔭᐅᖃᑕᐅᕗᖅ ᑲᑎᖕᖓᔨᓄᑦ.  
 
ᐱᖁᔭᖅ ᐅᑭᐅᕐᑕᑐᒥ ᓄᓇᓕᓐᓅᓕᖓᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᓪᓗ ᑲᑎᖕᖓᔩᑦ ᐊᖓᔪᕐᖃᖓᓂᒃ ᑐᖓᓕᖓᓂᓪᓗ 
ᐃᓗᐃᑦᑐᒥᒃ ᑐᓂᒪᒋᐊᖃᕐᓂᕃᕗᖅ ᐱᒍᑦᔨᓂᖓᓄᑦ ᑲᑎᕕᒃ ᓄᓇᓕᓕᒪᑦ ᑲᕙᒪᖓᑕ. ᑌᒣᒻᒪᑦ,  ᑎᒃᑯᐊᑕᐅᑎᓪᓗᒍ ᐊᖓᔪᕐᖄᑉ 
ᑐᖓᓕᖓᓄᑦ ᓘᓯ ᖁᒫᓗᒃ ᐳᕐᑐᓂᕐᓴᓄᑦ ᑲᑎᖕᖓᔨᓄᑦ, ᓄᑖᖅ ᑲᑎᖕᖓᔨ ᑎᒃᑯᐊᑕᐅᓛᕐᑐᖅ ᑭᒃᒐᑐᕐᑎᓴᐅᓗᓂ ᓄᓇᓕᖓᓂᒃ 
ᐅᒥᐅᔭᐅᑉ.  
 
ᑲᑎᖕᖓᓂᖓ ᓯᕗᓪᓕᐹᖅ ᑖᒃᑯᐊ ᓄᑖᑦ ᑎᒃᑯᐊᑕᐅᓯᒪᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦᑕ ᐊᑑᑎᓚᖓᔪᖅ 
ᐊᓪᓕᕇᒥᑦ, ᒫᑦᔨ 7 ᓯᑕᒪᖓᓐᓂᒧᑦ, ᒫᑦᔨ 10, 2022-ᒥ. ᑲᑎᖕᖓᓂᑐᐃᓐᓇᖏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᑲᑎᖕᖓᔨᖏᑦᑕ ᑐᓴᕐᓴᐅᑎᑕᐅᓲᑦ ᑐᓴᕐᓴᐅᒌᕐᓱᑎᒃ ᓄᓇᓕᓕᒫᓂ ᑕᕐᕋᒥᐅᑦ ᓂᐱᖓᑕ ᓈᓚᐅᑎᖓᒍᑦ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓇᐅᓕᒫᓅᓕᖓᑦᓱᓂ ᑎᒥᐅᔫᕗᖅ ᑎᒥᖕᖑᑎᑕᕕᓂᐅᑦᓱᓂ 1978-ᒥ, ᔦᒥᔅ ᐯ ᑯᐯᒃᓗ 
ᑕᕐᕋᖓᑕ ᐊᖏᖃᑎᒌᒍᑎᖓᑕ ᐊᑖᒍᑦ. ᑎᒥᐅᔪᖅ ᐱᔪᓐᓇᓂᖃᕐᕕᖃᕐᖁᖅ ᐃᓘᓐᓇᓕᒫᑲᓴᖓᓂᒃ ᓄᓇᐅᑉ ᑯᐯᒃ ᑕᕐᕋᖓᓂ 55 
ᐃᑳᖓᔫᑉ ᐆᑦᑑᑎᒋᓗᒋᑦ ᑲᕙᒫᐱᓕᕆᓂᖅ, ᐃᖏᕐᕋᔪᓕᕆᓂᖅ, ᐊᕙᑎᓕᕆᓂᖅ, ᐳᓖᓯᖃᕐᓂᖅ, ᐱᓇᓱᒐᖃᕐᑎᓯᓂᖅ, 
ᐱᓇᓱᒐᕐᓂᒃ ᐃᓕᓐᓂᐊᑎᑦᓯᓂᖅ, ᑮᓇᐅᔭᑎᒍᑦ ᐊᑦᑕᓇᕐᑐᒦᑦᑌᓕᓂᖅ, ᐱᐊᕋᓕᕆᓂᒃᑯᑦ ᐱᒍᑦᔨᓃᑦ, ᓄᑕᐅᓯᓕᕈᓐᓇᑐᑦ, 
ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᓂᖅ, ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᖅ ᐊᒻᒪᓗ ᑮᓇᐅᔭᑎᒍᑦ ᒪᑭᑉᐸᓕᐊᓂᖅ.  

